Íbúafundur 12.12 2005, Végarði kl. 20.30
Dagskrá

1. Auglýstar breytingar á Aðalskipulagi Fljótsdalshrepps 2002-2014 

2. Drög að breytingu á Deiliskipulagi stöðvarmannvirkja Kárahnjúkavirkjunar í Fljótsdal

3. Kynning á snjóðflóðavarnargarði við tengivirki, flutningi byggðalínu í Fljótsdal og frárennslisskurði virkjunar.

4. Önnur mál
Frummælendur frá:

Landmótun, Óskar Gunnarsson

Landsneti, Árni Stefánsson

Landsneti, Albert Guðmundsson og Hildur Ríkharðsdóttir

Landsvirkjun, Einar Erlingsson

Gunnþórunn oddviti setti fund og kynnti dagskrá.

Óskar Gunnarsson, Landmótun fór yfir og skýrði fyrirhugaðar breytingar á aðalskipulagi og deiliskipulagi stöðvarmannvirkja. Breytingarnar vörðuðu einkum efnisnámur, stækkun og fjölgun þeirra, breytingu á leið jarðstrengja/ byggðalínu Landsnets og lagningu ljósleiðara með línunni. Þá er gert ráð fyrir nýju haugsvæði vegna uppmokstrar úr frárennslisskurði og reisingu snjóflóðavarnargarðs ofan tengivirkis virkjunar.n Einnig eru sýndir til skýringa lagnaleið jarðstrengja Rarik,  en strengir af slíkri stærðargráðu eru ekki skipulagsskyldir.
Árni Stefánsson, Landsneti, kynnti fundarmönnum hlutverk og stöðu fyrirtækisins. Landsnet fer með flutningsmannvirki 66 kw og þar yfir. Þá ræddi hann hvernig staðið er að verklokum verktaka við lagningu lína. Hann sagði frá því að Landsnet hyggðist auglýsa 10 millj. styrk til umhverfisfegrunar í 3 sveitarfélögum þ.e. Fljótsdalshrepp, Fljótsdalshérði og Fjarðabyggð, þar sem Fljótsdalslínur 3 og 4 verða reistar. Landsnet gerir ekki ráð fyrir stöðugur mannafli verði á þeirra vegum vegna viðhalds og eftirlits línanna , en viðbragðsteymi e.t.v. í samstarfi við Rarik eða Alcoa.

Hildur Ríkharðsdótir, Landsneti,  sýndi myndir af hönnun snjóflóðavarnargarðs og sagði fyrirhugað að bjóða garðinn út í febrúar og framkvæmdir við hann ættu að hefjast í apríl.

Albert Guðmundsson, Landsneti,  kynnti í máli og myndum flutning byggðalínu, m.a. tölvugerðar myndir af mismunandi sjónarhornum á mastur á bjargsbrún. Samkvæmt hönnun línunnar á að reisa trémöstur inn að Miðfelli,  en  eftir það ca 3 km stálmöstur/ fjórfótungar. Albert sagði að fljótlega yrði sótt um framkvæmdaleyfi og að starfsmenn Landsnets myndu reisa línuna, byrji í vetur til að hægt verði að reisa tréstaura á snjó. Verkinu ætti þá að vera hægt að ljúka í ágúst. 
Einar Erlingsson , Landsvirkjun kynnti hönnun og fyrirhugaðar framkvæmdir við frárennslisskurð virkjunar. Skurðurinn er um 2,1 km að lengd og um 9 m breiður í botninn en um 60 m þar sem hann er breiðastur. Mesta dýpi 11 m. Skurðurinn verður grjótklæddur, en frá honum gengið að ofan þannig að hægt sé að græða landið upp umhverfis hann.
Þrátt fyrir fremur dræma mætingu á fundinn urðu líflegar umræður og fyrirspurnir um ýmis atriði  s.s samninga og samráð við landeigendur. Fram kom hjá oddvita framkvæmdaleyfi sveitarfélagsins vegna fyrirhugaðra framkvæmda hafa ekki verið gefin út nema að litlu leyti, þar sem skipulagsforsendur væru ekki fyrir hendi.  Rætt var um möguleika á að bæta þau sjónrænu áhrif sem línur, möstur og snjóflóðavarnargarður hefðu.
Oddviti þakkaði frummælendum greinagóð erindi og framsögug,  fundarmönnum komuna og sleit fundi kl. 10.30
Gunnþórunn ritaði fundargerð
